ՀԻՄՆԱՎՈՐՈՒՄ
«Արտակարգ իրավիճակներին Հավաքական անվտանգության պայմանագրի կազմակերպության անդամ պետությունների արձագանքման կարգի մասին» կանոնակարգով նախատեսված արտակարգ իրավիճակների վերացման համատեղ միջոցառումների իրականացման համար պատասխանատու իրավասու մարմին նշանակելու մասին»  ՀՀ կառավարության որոշման նախագծի ընդունման
1. Իրավական ակտի անհրաժեշտությունը (նպատակը)
2011 թվականի դեկտեմբերի 20-ին Մոսկվայում (Ռուսաստանի Դաշնություն) Հավաքական անվտանգության պայմանագրի կազմակերպության (ՀԱՊԿ) անդամ պետությունների Հավաքական անվտանգության խորհրդի որոշմամբ հաստատվել է «Արտակարգ իրավիճակներին ՀԱՊԿ անդամ պետությունների արձագանքման կարգի մասին» կանոնակարգը (Կանոնակարգ): 

Կանոնակարգի 1.4 կետով սահմանված է, որ ՀԱՊԿ անդամ պետությունները (Կողմեր) իրենց օրենսդրությանը համապատասխան որոշում են այն իրավասու մարմիններին, որոնք պատասխանատու են արտակարգ իրավիճակների վերացման համատեղ միջոցառումների անցկացման համար:
2. Ընթացիկ իրավիճակը և խնդիրները
2013թ. հուլիսի 16-ին Գոմել քաղաքում (Բելառուսի Հանրապետություն) կայացած ՀԱՊԿ Արտակարգ իրավիճակների համակարգող խորհդի (ԱԻՀԽ) VI նիստի արձանագրության 1.2 կետով հավանության է արժանացել ՀՀ արտակարգ իրավիճակների նախարարության կողմից մշակված ՀԱՊԿ անդամ պետությունների արտակարգ իրավիճակներին արձագանքման կարգի կիրարկման մեխանիզմի նախագիծը, որի 1-ին կետով առաջարկվել է Կանոնակարգի 1.4 կետում նշված իրավասու մարմիններ ճանաչել ՀԱՊԿ անդամ պետությունների արտակարգ իրավիճակների և քաղաքացիական պաշտպանության բնագավառների լիազոր մարմիններին:
                            3. Կարգավորման նպատակը և բնույթը
Նախագիծը նպատակ ունի ՀՀ-ում Կանոնակարգի 1.4 կետով նախատեսվող իրավասու մարմին նշանակել ՀՀ արտակարգ իրավիճակների նախարարությանը և համաձայն ՀԱՊԿ ԱԻՀԽ VI նիստի արձանագրության 2-րդ կետի 2-րդ ենթակետի՝ այդ մասին տեղեկացնել ՀԱՊԿ քարտուղարությանը:
    4. Նախագծի մշակման գործընթացում ներգրավված ինստիտուտները և անձինք
«Արտակարգ իրավիճակներին հավաքական անվտանգության պայմանագրի կազմակերպության անդամ պետությունների արձագանքման կարգի մասին» կանոնակարգով նախատեսված արտակարգ իրավիճակների վերացման համատեղ միջոցառումների իրականացման համար պատասխանատու իրավասու մարմին նշանակելու մասին»  ՀՀ կառավարության որոշման նախագիծը մշակվել է ՀՀ արտակարգ իրավիճակների նախարարությունում:

              5. Իրավական ակտի կիրառման դեպքում ակնկալվող արդյունքը
ՀԱՊԿ շրջանակներում Հայաստանի Հանրապետության կողմից ստանձնած պարտավորությունների կատարումը:

